
Улада пугі ў краіне начальнікаў

НОВАЯ ФОРМА

ЯК ЎДАСКАНАЛІЦЬ 
ПРОФІЛЬНУЮ 
АДУКАЦЫЮ?

Чаму ў цэнтры Еўропы сёнь-
няшняму савецкаму беларусу 
з простага народа няма патрэ-
бы быць свабодным творцам, 
змагацца за свае правы, ад-
стойваць ідэалы дэмакратыі? 
Чаму даволі значная част-
ка народа выбірае лакаль-
ныя каштоўнасці, імкнецца 
быць “прызямлёнымі” да 
самых прымітыўных чала-
вечых інстынктаў? Прычым 
такія людзі жывуць выключ-
на паняццямі сацыяльнага 
дабрабыту толькі для сябе і 
сваёй сям’і.  Утульная кватэ-
ра, добрая пасада, высокая 
заработная плата, стандар-
тны набор самых неабходных 
рэчаў для фізічнага існавання 
– вось і ўся сучасная “белару-
ская мара”. А яшчэ да гэтага 
трэба дадаць тое, што ледзь-
ве не кожны марыць аб тым, 
каб гэтую ягоную работу-
зарплату стварыў нехта другі. 
Часам здаецца, што не толькі 
ўсе грамадска-палітычныя, 
але  і сацыяльна-эканамічныя 
праекты цяперашняй  улады і 
апазіцыі разбіваюцца аб адно 
– нежаданне шырокіх мас на-
рода ў іх удзельнічаць. Любая 
ініцыятыва ігнаруецца, калі ў 
ёй патрабуецца добраахвотна 
прыняць удзел.   Разам з тым, 
беларусы больш, чым іншыя 

народы ўпэўнены, “што нічога 
не змяніць”. Яны ўпэўнены, 
што там наверсе “усё схо-
плена і лепш не рыпацца”. А 
быць катом, калі жывеш ся-
род тыграў, а сярод авечак 
жыць трусом. І гэта зусім не-
выпадковая пазіцыя жыцця ад 
дзікай прыроды  ў краіне, дзе 
для большасці людзей няма 
ніякай духоўнай і культурнай 
іерархіі.  Акрамя службовай 
чыноўніцка-начальніцкай на-
менклатуры, звычайны ча-
лавек не разумее важнасць 
іншай асобы. Пасада важней 
за ўсё. Народны пісьменнік ці 
акадэмік – дробязь. У масавую 
свядомасць забівалі міф аб не-
абмежаванай уладзе аднаго бо-
гачалавека ( і над чыноўнікамі 
ў тым ліку). Улада ў свядомасці 
простага абывацеля звязана з 
пазітыўным іміджам добрага 
бацькі народаў – Лукашэнкі. 
Атрымаўшы пенсію, людзі ста-
лага веку кажуць: “Лукашэнка 
даў”. У сваю чаргу Лукашэнка 
падкрэслівае, што ён, і толькі 
ён зможа даць усё: дамы мала-
дым сем’ям,   хлеб у магазіны, 
салярку ў калгасы, а галоўнае 
– мірнае неба над галавой. І 
чалавек банальны пачынае 
шчыра ў гэта верыць, ён кан-
чаткова перакананы, што без 
“бацькі” спыняцца цягнікі, 

закрыюцца шпіталі, дзеці не 
будуць хадзіць у школы, не 
вырасце бульба, а неба закры-
юць чорныя хмары. А самае 
большае захапленне ў “баць-
кавага” электарата ад казак 
іх правадыра пра тое, што ён 
адкажа за ўсе, што адбываец-
ца на Беларусі. Нішто так не 
дзейнічае на беларуса, як па-
сада. Нават грошы большасць 
беларусаў не ўражваюць: кож-
ны разумее, што калі нехта раз-
багацее, то гэты багацей абса-
лютна бяссільны перад самым 
маленькім чыноўнікам.  Даўно 
ў народзе ўкаранілася думка 
аб тым, што багатых у нас няма, 
Лукашэнка такіх перасажаў за 
краты. “Багатых у нас няма”  - з 
такой упэўненасцю электарату 
жыць прасцей і спакайней. На 
гэтай глебе выраслі вычвар-
ныя фантазіі пра дэмакратыч-
ную апазіцыю, якая прадалася 
амерыканскім капіталістам і 
расейскім алігархам. І тут част-
ку насельніцтва замбіравалі 
дзіцячай страшылкай пра ве-
раломных дэмакратаў. Маўляў, 
калі апазіцыянеры дарвуцца 
да ўлады, то яны створаць 
алігархічныя кланы, падзеляць 
лепшыя кавалкі ўласнасці, 
а непатрэбныя прададуць 
замежнікам. А народ пакінуць 
сам-насам з праблемамі. 

Відавочна, пераконваць такіх 
людзей бессэнсоўна. Таму што 
гэта пазіцыя ідзе ад крайняга 
кансерватызму, ад нежадання 
штосьці мяняць. Цяперашнія 
беларусы традыцыйна баяц-
ца прагрэсіўных пераменаў 
– “а раптам пасля гэтага ста-
не яшчэ горш?” А гісторыя 
даказвае, што можна быць 
упэўненым, калі нічога не мя-
няць – стане горш абавязко-
ва. Таму сабе ідзе так, як ідзе. 
Так што менш трэба займацца 
самабічаваннем і палітычным 
самаедствам. Такая ў нас ста-
дыя гістарычнага развіцця 
– здаецца, не пераскочыш. 
Цяжкая савецкая спадчы-
на: буйная неэфектыўная 
прамысловасць, калгасы з 
часовымі падзёншчыкамі, 
прымусовая міграцыя леп-
шых людзей у іншыя дзяр-
жавы, мільёны пенсіянераў з 
“брацкіх рэспублік” – ад гэтага 
баласту ніякай улада хутка не 
пазбавіцца. Вясковы мужык, 
які прызнае толькі ўладу пугі 
( якой сам сячэ калгасную ка-
рову), будзе прызнаваць тую 
ўладу, якая будзе гэтай жа 
пугай гнаць яго на работу, на 
вучобу, у войска, на свята і на 
выбары.

Аляксандр Шчамлёў.

Напрыканцы жніўня прайшло пасяд-
жэнне савета СШ №1, на якім было пры-
нята рашэнне аб зменах у форме адзення 
школьнікаў. Пры абмеркаванні гэтага важна-
га пытання далі слова і бацькам ад кожнага 
класа. Шаноўнае спадарства прызнала той 
факт, што школьнікам нельга прыходзіць на 
заняткі ў джынсах, кароткіх спадніцах, шор-
тах і празрыстых блузках. З 1 верасня ў шко-
ле будзе ўведзены класічны стыль адзення. 
Праўда бацькі ўсё ж такі настойвалі на тым, 
каб вучням дазволілі насіць хаця б у швэдры, 
камізэлькі і класічныя джынсы. Прычым бе-
лыя кашулі і гальштукі кожны дзень можна не 

апранаць. Не сакрэт, што дырэктар школы М. 
З. Сямёнаў не прытрымліваецца катэгарыч-
ных нормаў у школьнай форме. Пра  строгія 
касцюмы размова пакуль што вядзецца. 
Зразумела і тое, што зараз вельмі няпроста 
бацькам адправіць дзіця ў школу. Шумілінскі 
гандаль прапануе адзенне на любы густ, а 
вось бацькоўскі кашалёк… Сабраць вучня 
ў школу каштуе дзесьці ад 200 тысяч да ад-
наго мільёна беларускіх рублёў. Узважыўшы 
ўсе за і супраць, з улікам усіх абставін спра-
вы адміністрацыя школы і бацькі нарэшце 
знайшлі паразуменне. 

Я. Вайтовіч.

http://haradok.belarda.org - сайт нашага рэгіёна

Аб’ява
Каб атрымліваць кожны нумар 

газеты «Світанак» паведаміце 
рэдакцыі аб гэтым – зрабіце бес-
платную падпіску.

Рэдакцыя газеты «Світа-нак»  
змяшчае бясплатныя абвесткі 
чытачоў выдання. Дзеля размяш-
чэння абвесткі запоўніце купон 
або патэлефануйце ў рэдакцыю.

Калі парушаны вашы правы 
спажыўца, працаўніка, то даем 
эфектыўныя парады па абаро-
не права і пошуку бясплатных 
юрыстаў. Звяртайцеся на адрас

 газеты «Світанак».

Мінулы навучальны год стаў 
своеасаблівым іспытам для вызначэн-
ня беларускіх педагогаў і чыноўнікаў ад 
Міністэрства адукацыі. Ці не пацярпелі 
інтарэсы школьнікаў агульнаадукацый-
най школы ў выніку адмены профільнай 
дыферэнцыацыі? Як паўплываў на якасць 
навучання пераход на 11-годку? Наколькі 
хваравітымі  для дзяцей і педагогаў сталі ра-
дыкальныя эксперыменты над школай па 
дэкрэтах Аляксандра Лукашэнкі?  Міністр 
адукацыі Аляксандр Радзькоў лічыць, што 
такое ўзрушанне пайшло сістэме адукацыі 
толькі на карысць. Станоўчай тэндэнцыяй 
магчыма назваць тое, што адукацыйны 
працэс ідзе па лепшых накірунках, зро-
бленых за апошнія гады. Разам з тым неаб-
ходна пазбавіцца ад тых наслаенняў, якія 
ўскладняюць працэс атрымання ведаў і не 
ўплываюць на якасць адукацыі. Апошнім 
часам праявіўся цэлы шэраг актуальных 
праблем у развіцці школы. Школьнікаў па-
ралельна вучаць па розных праграмах: ба-
завай, пашыранай, паглыбленай.  А быць 
проста добрай школай не прэстыжна па 
той прычыне, што школьныя нагрузкі і 
тэрміны ўзрастаюць, а ў цэлым якасць 
адукацыі не паляпшаецца. Таму мэтазгод-
на і паслядоўна праводзіцца курс на пад-
зел ўстаноў сярэдняй адукацыі. У нашым 
раёне функцыю паглыбленага вывучэння 
прадметаў выконвае Шумілінская раённая 
гімназія. Гэта ўстанова адукацыі працуе з 
2005 года і па праву займае адно з вядучых 
месцаў. Дырэктарам гімназіі прызнача-
на С. А. Сільчанка. Святлана Анатольеўна 
ўпэўнена, што сама ідэя сбору ў адным 
месцы адораных і таленавітых дзяцей у ад-
ным месцы цалкам апраўдана. Тут створа-
ны належныя ўмовы навучання, добрая на-
вучальная база. Галоўныя патрабаванні да 
педагогаў – гэта прафесіяналізм, у гімназіі 
павінны працаваць людзі, якія змогуць за-
бяспечыць патрэбныя дзяржаве вынікі. 
Апроч таго, у гімназіі дзейнічае навуковае 
таварыства вучняў. Вынікі адпаведныя: 73% 
выпускнікоў паступілі ў ВНУ, рэшта стала 
студэнтамі каледжаў. Цяпер навучальная 
ўстанова пачала набор вучняў. Сёлета ў 
гімназію прымаюць школьнікаў, якія пра-
жываюць у г. п. Шуміліна. І на гэты раз не 
спраўдзіліся апасенні сельскіх настаўнікаў 
наконт таго, што лепшых вучняў забяруць 
у гімназію, а ім не будзе з кім працаваць. 
Работы хапіла ўсім. Пакуль што відавочна 
адно: ўзровень падрыхтоўкі гімназістаў 
намнога вышэйшы, чым у вучняў сельскіх 
школ. 

Алесь Шумскі.

НЕЗАЛЕЖНАЯ ГАЗЕТА ШУМІЛІНШЧЫНЫ

СЬВIТАНАК
Беларусь,
  твой народ
	 дачакаецца
Залацiстага,
	 яснага дня! 
М. Багдановiч.

Спыніць гандаль людзьмі
Кожнай жанчыне прыемна, калі ёю за-

хапляюцца. Ды не проста звярталі б ўвагу, 
а каб ацанілі яе здольнасці, зрабілі выгад-
ную прапанову. Каму не хочацца знайсці 
параўнальна легкую работу, але атрымліваць 
высокую зарплату. Аднак у лёгкага хлеба 
ёсць і зваротны бок. Успомнім пачатак 90-х 
гадоў калі наіўныя дзяўчаты замест абяца-
най ім работы за мяжой у якасці гувернанткі 
або танцоўшчыцы траплялі ў падпольныя 
бардэлі. Вераць у лёгкія заробкі юнакі і муж-
чыны. Найбольш часта яны вярбуюца ў роз-
ныя фірмы суседняй Расіі, каб зарабіць вялікія 
грошы. І ў большасці выпадкаў забываюць 
пра сацыяльную абароненасць, калі згаджа-
юцца на любыя ўмовы працы. А некаторыя 

наогул прападаюць без вестак. Здавалася б, 
цяпер колькасць ахвяр павінна знізіцца да 
мінімуму. Але правінцыйны люд на чужых 
памылках вучыцца рэдка. Жыхары Беларусі 
па-ранейшаму імкнуцца шукаць “вялікія гро-
шы”  за мяжой. За перыяд 2002-2008 гадоў 
паводле заведзеных крымінальных спраў 
звыш 3000 нашых суайчыннікаў прызна-
ны пацярпелымі ад незаконнай вярбоўкі 
на работы, выкрадання, рабства. Супраць 
гандлю людзьмі, рабства і насілля ва ўсіх 
абласных гарадах Беларусі адкрыты Цэн-
тры “Рукі дапамогі”. Сюды можна звярнуцца 
за парадай і дапамогай. Нядаўна дырэктар 
Цэнтра г. Віцебска В. П. Галанюк і псіхолаг 
арганізацыі Д. У. Семчанка правялі акцыю 

“Мой выбар – мой поспех” у Шумілінскай 
сярэдняй школе. №1.  На мерапрыемства  
запрасілі старшыню Чырвонага Крыжа В. 
М. Чыжыкаву і крыміналіста В. Л. Талсто-
га. Школьнікі пабачылі відэаматэрыялы па 
праблемах гандлю людзьмі, прынялі ўдзел 
у анкетаванні. Арганізатары акцыі ладзілі 
выставу дзіцячых работ “Жыццё. Смутак. Ра-
дасць.” За лепшыя работы дырэктар Цэнтра 
“Рукі дапамогі” В. П. Галанюк уручыла дыпло-
мы і каштоўныя падарункі старшакласнікам 
Г. Салаўёвай, А. Карпушэнка, А. Марыскінай 
і інш. На заканчэнне мерапрыемства быў 
адзначаны дыпломам за выхаванне дзяцей 
дырэктар школы М. З. Сямёнаў. 

С. Горкі. 



№14, ЖНІВЕНЬ 2009 года 2 стар.

Вырабляе тое, шТо 
можна прадаць

ПРАЦЫ 
МАСТАКОЎ 
“ВІЛЕНСКАЙ 
ШКОЛЫ” 

Беларусаў пераконваюць, 
што паўсюль яшчэ горш

Калісьці малому бізнэсу 
абяцалі вялікі рывок. У 
сапраўды, у пачатку 90-х 
даволі шмат людзей кінуліся 
ў гэту даволі зманлівую сферу 
дзейнасці. Усе спадзяваліся за 
кароткі тэрмін нажыць вялікі 
першапачатковы капітал. 
Пашчасціла, аднак, высо-
ка падняцца зноў такі толькі 
чыноўнікам з добрай “крышай”. 
Асноўная маса насельніцтва 
імкліва бяднела. Менавіта на гэ-
тай хвалі нянавісці да забяспе-
чаных бізнэсоўцаў пад знакам 
барацьбы з карупцыянерамі і 
“прыхватызатарамі” прыйшоў 
да ўлады калгасны папуліст 
Аляксандр Лукашэнка.  Між 
іншым, ён гэтаксама абяцаў 
дзяржаўную падтрымку дроб-
наму бізнэсу. Прычым стаўка 
рабілася менавіта  на вытвор-
часць, а не на камерцыйныя 
праекты.  Дробных гандляроў 
Лукашэнка пагардліва называў 
“мяшочнікамі” і “тарбешнікамі”, 
а то і зусім “вашывымі 
блохамі”.  З тае пары мала 
што змянілася Да прыкла-
ду,  у нашым раёне застаўся 
невялічкі рынак, дзе ганд-
лююць “шырпатрэбам” два-
тры дзесяткі індывідуальных 
прадпрымальнікаў, адкры-
ты некалькі камерцыйных 
крамаў. А ў вытворчай галіне 
справы ідуць куды больш 

сціпла. Прыватныя прадпры-
емствы можна пералічыць па 
пальцам, ды і тыя ў асноўным 
працуюць з удзелам замежных 
прадпрымальнікаў. Ну хіба 
што “польскі” куратнік у Сла-
бадзе і піларама ў Шуміліне, 
якой кіруе капіталіст з Нямеч-
чыны. Сення як ніколі раней 
трэба думаць аб адраджэнні 
айчыннага дробнага бізнэсу. 
Апошнім часам і ў нашым раё-
не з’явіліся прадпрымальнікі, 
якія займаюцца вытворчас-
цю. Гэта прыватнае вытворча-
гандлёвае ўнітарнае прад-
прыемства “Флора-дрэў”, якім 
кіруе А. В. Судзько. Раней 
Алег Віктаравіч працаваў у 
лясніцтве простым лесару-
бам (вучыўся ў Бешанковічах 
на вальшчыка). Наваліўшы 
тысячы кубоў лесу, вырашыў 
адкрыць сваю справу. Пачаў 
проста: адкрымаў у банку крэ-
дыт і заняўся вырабам зрубаў. 
Вось ужо трэці год запар яго 
прадпрыемства вырабляе зру-
бы жылога дома, лазні, дачы, 
альтанкі, нават будкі для сабак. 
Цэны прымальныя. Зруб лазні 
памерам 3х3 каштуе 2 мільёны 
300 рублёў. У дырэктара А. В. 
Судзько працуе 10 рабочых, 
бухгалтар, эканаміст і май-
стар. Акрамя зрубаў калектыў 
займаецца дровамі. Цэны на 
дровы прыкладна такія ж, як 

і ў райпаліўзбыце. Да таго ж 
фірма “Флора-дрэў” займаецца 
лесанарыхтоўкамі. Цяпер цэны 
на дзелавую драўніну знізіліся 
на 50%. Адзін кубаметр каштуе 
ад 100 да 130 тысяч рублёў.  А. 
В. Судзько мае заказы не толькі 
ў нашым раёне. Налажаны 
сувязі з аршанскімі і менскімі 
фірмамі. Апошні раз брыгада 
лесарубаў шумілінскай пры-
ватнай фірмы цэлы месяц 
працаваў у Гарадоцкім раёне, 
асвоілі дзялянку каля пасёл-
ка Езярышча. На першы по-
гляд здаецца, што працаваць 
калектыву на чале з дырэкта-
рам Судзько проста: спілавалі 
дрэва на дровы, злажылі зруб 
і прадалі пакупніку – попыт 
заўсёды ёсць. Але крэдыты 
трэба вяртаць рэгулярна, ды 
яшчэ з працэнтамі. А тэхніка? 
Цэны, як кажуць касмічныя. 
У 2006 годзе купілі трактар з 
маніпулятарам за 100 мільёнаў 
рублёў ў крэдыт. З цяжкасцямі, 
але разлічыліся. Не абыйшоў 
фірму і фінансавы крызіс. Тым 
не менш, прадпрымальнік не 
здаўся на волю лёсу. Наад-
варот, ён плануе ўстанавіць 
на прадпрыемстве пілараму. 
Абставіны могуць скласціся 
так, што будзе выгадна пашы-
раць вытворчасць.

А. Прылуцкі.

Асвятленне праблемы фінансавага крызісу 
не сыходзіць з першах старонак СМІ. У 
беларускім варыянце яны маюць ярка выра-
жаную ідэалагічную афарбоўку. 

На першым этапе прамыўкі мазгоў звальвалі 
віну за крызіс на Захад на чале з Амерыкай. 
Маўляў, яны яго распачалі, нас ўцягнулі, а ця-
пер і самі расплочваюцца: беспрацоўе расце, 
працоўных скарачаюць. Толькі не кажуць пра 
тое, што на дапамогу па беспрацоўі там  жыць 
можна лепей чым у нас. Не кажуць і пра ска-
рачэнне цэнаў на прамысловыя тавары ледзь-

ве не на траціну. І ў якасці прыклада штодня з 
раніцы па радыё прыводзілі адмоўныя факты 
з жыцця латышоў. Нейкая Нінэль Мешкун, не 
жалеючы негатыву палівала брудам па “Ра-
дыёфакце” ўсё латыскае кіраўніцтва, якое ў 
адрозненні ад нашага зусім не дальнабачнае.

Зараз дайшла чарга і да Расеі. Крызіс 
там ці не найгоршы ў свеце. На фоне гэта-
га крызіснага вэрхалу Беларусь—выспа 
стабільнасці. Пра тое, што нашая дзяржава, 
зрабіўшы навагодні падарунак, за адзін раз 
абабрала сваё насельніцтва адразу на 20% 

імкнуцца не ўзгадваць. Абяцала яна і заробкі 
настаўнікам падвысіць на 20%, ды падвысіла 
толькі на пяць, ды і то не адразу, а адцягнуўшы 
на месяц. 

Тое, што любы крызіс нічога добрага не нясе, 
ясна і без пошуку і наўмыснага выпінання ней-
кага негатыву з жыцця нашых суседзяў. Калі 
ж гэта робіцца мэтанакіравана і агрэсіўна, то 
сведчыць пра спробу схаваць свае памылкі і 
пралікі   і сфармаваць у аўдыторыі светлы во-
браз існай улады. І вы ведаеце, намаганні да-
юць свой плён. Ёсць немала людзей вераць, 
што паўсюль куды горш, чым у нас.

Толькі куды ўжо горш? Кожны год, калі 
сыходзіць з нашай зямлі снег і гарады і 
паселішчы паўстаюць у сваім сапраўдным 
шэрым выглядзе, пачынаеш разумець колькі 
ж відавочнага дзікунства навокал. Віцебскія 

дарогі з кожным годам усё горш і горш: 
выбоіны, вымоіны, трэшчыны, дзіркі, яміны, 
лужыны, калдобіны.  

Уражваюць і новыя падыходы ў абслугоўванні 
дарог: павыганялі на вуліцы гораду нейкіх 
людцаў (сярод якіх палова жанчынаў) у 
аранжывых камізэльках з самаробнымі 
прыстасаваннямі са старых сякераў, рыдлё-
вак і нейкіх яшчэ жалязякаў, стаяць тыя, цю-
каюць іржавымі і не вельмі жалезінамі, але 
глядзець на гэтыя высілкі не хочацца: на душы 
брыдка робіцца. Вось так мы і жывём, як і ра-
ботаем: нейкаму разумніку прыдумка ў гала-
ву грукнула, ён і павыганяў на вуліцы людзей 
без асаблівага прадумвання ўсіх неабходных 
прыстасаванняў і прылад. Крызіс найперш не 
ў эканомікі—ён ў галовах.

Э. Аглядальнік.

СЬВIТАНАК

Эканоміка – сфера, у якой 
рэжым не толькі шукае, але і 
знаходзіць легітымнасць. Пра 
пэўную эфектыўнасць беларускай 
эканамічнай мадэлі гавораць і 
гаспадарчыя паказнікі, і вынікі 
апытанняў грамадскай думкі. 
Асноўны сэнс  эканамічнага экс-
перыменту рэжыму Аляксандра 
Лукашэнкі палягае ў тым, што бы-
лую савецкую эканамічную базу 
ў Беларусі можна ажывіць пры 
дапамозе татальнага дзяржаўнага 
ўмяшання. У ход пайшло ўсё: за-
марожванне прыватызацыі і рын-
кавай лібералізацыі, сацыяльная 
арыентацыя дзяржаўнай палітыкі, 
перавод наёмных работнікаў на 
кантрактную сістэму, павелічэнне 
штатаў рознага кшталту ідэолагаў  
і прапагандыстаў. Апошні сро-
дак утрымання неабмежаванай 
улады – ідэалагічная прамыўка 
мазгоў насельніцтву заслугоўвае 
асаблівай увагі. 20 жніўня па ўсёй 
Беларусі праводзіўся гэтак званы 
адзіны дзень інфармавання. Чар-
говае стандартнае мерапрыемства 
было арганізавана на Обальскім 
керамічным заводзе. Сюды завітала 
інфармацыйна-прапагандысцкая 
група службоўцаў, якую ўзначаліў 
старшыня райвыканкама В. А. Пад-
ляшчук. Пра якую ідэалагічную 
работу ў раёне казалі шумілінскія 
чыноўнікі? Як ідэалогіяй ў наву-
ковым паняцці гэтага тэрміну тут 
не цікавіўся ніхто. Сапраўднае 
ідэалагічнае крэда супрацоўнікаў 
райвыканкама – квазінавуковае, 
адцягнутае ад рэчаіснасці падме-
на паняццяў. Ідэалогіі ў цяпераш-
няй улады няма і быць не можа, 

па той простай прычыне, што ў 
рэжыма няма нацыянальнай ідэі. 
Замест гэтага – выкарыстанне ста-
рых, камандна-адміністратыўных 
метадаў кіравання эканомікай. 
Звычайна ў такіх выпадках кож-
ная нарада пачынаецца з аналіза 
розных паказчыкаў сацыяльна-
эканамічнага развіцця раёна. Не 
стала выключэннем і гэта пасяд-
жэнне на обальскім керамічным 
заводзе. Кіраўнік райвыканкама 
В. А. Падляшчук паведаміў пры-
сутным аб выкананні прагноз-
ных планавых заданняў. Валь-
дэмар Антонавіч ухваліў тэмпы 
будаўніцтва жылля, расказаў 
аб рабоце па рэканструкцыі 
кацельні. Разам з тым ён выказаў 
незадаволенасць справамі ў 
кааператыўным будаўніцтве. Да 
прыкладу, каля 150 жыхароў па-
сёлка Обаль не выкарысталі маг-
чымы варыянт набыцця жылля 
праз паслугі жыллёвага каапера-
тыву. Апроч таго, недастаткова 
праводзіцца добраўпарадкаванне 
Обалі. Да таго ж  неабходна па-
вышаць якасць транспартна-
га і гандлёвага абслугоўвання 
насельніцтва. Тым больш, што наш 
раён не здолеў выканаць заданні 
дзяржавы па вытворчасці прамыс-
ловай прадукцыі і спажывецкіх 
тавараў. Усяго ў мерапрыемстве 
ўдзельнічалі звыш 90 чалавек. 
А што датычылася асабістых 
пытанняў грамадзян, дык ва ўсіх 
жыццёвых праблемах абальчан 
разбіраўся старшыня райвыкан-
кама Вальдэмар Антонавіч Пад-
ляшчук. 

У. Арэшкін.

ІДЭАЛОГІЯ БЕЗ 
ІДЭОЛАГАЎ

У Віцебскім абласным 
краязнаўчым музее нядаўна ад-
крылася цікавая выстава – “Во-
браз з’явы”, якая прадстаўляе 
працы мастакоў Заходняй 
Беларусі. Яны працавалі ў пер-
шай палове мінулага стагоддзя і 
з’яўляюцца выхаванцамі так зва-
най “віленскай школы”. Усе сем 
аўтараў экспазіцыі вучыліся на 
мастацкім факультэце Віленскага 

ўніверсітэта, які быў буйным 
культурніцка-адукацыйным цэн-
трам у Еўропе.

У экспазіцыі – больш за 160 
прац. І хоць з’ява “віленскай 
школы” пакуль яшчэ не вывуча-
на мастацтвазнаўцамі, гледача, 
несумненна, зацікавяць тво-
ры Я.Драздовіча, П. Сергіевіча, 
С.Вішнеўскага, В.Сідаровіча, 
М.Сеўрука, П.Южыка і 

Д.Крачкоўскага. Першыя тры ма-
стака з’яўляюцца ўраджэнцамі 
Віцебшчыны.

Выстава з’явілася дзякуючы 
намаганням творчага грамад-
скага аб’днання “Мастак” і яго 
старшыні Віктара Маркаўца. 
Экспазіцыю ўжо бачылі жыхары 
некаторых беларускіх гарадоў. 

Яна Ільіна,  
«Культура» .

На праспекце Перамогі, 1 у 
Віцебску (паблізу з галоўным 
корпусам ВДУ) на днях 
адчыніў дзверы новы піўны 
рэстаран. Установа называ-
ецца незвычайна – “Лямус”. 
Гэта старое беларускае сло-
ва азначае сялянскі двухпа-
вярховы драўляны будынак, 
на першым паверсе якога 
захоўваліся прадукты і гаспа-
дарчы інвентар, а на другім – 
сена. 

Сенавала тут, канешне ж, 
няма. Затое ёсць дзяўчаты-
афіцыянткі ў прыгожых 
беларускіх строях. Інтэр’ер 

– а-ля беларуская хатка з 
печкай і плятнём перад ува-
ходам. Кошты тутэйшыя 
нам падаліся прымальнымі. 
Беларускіх прысмакаў у меню 
пакуль што няма, аднак абя-
цаюць, што нацыянальнымі 
стравамі тут абавязкова бу-
дуць частаваць.

Рэстаран разлічаны на 70 
месцаў. У наступным годзе ў 
“Лямусе” будуць варыць сваё 
піва – тут плануюць адкрыць 
уласную піваварню вытвор-
часцю 300 літраў у суткі. 

Яна Ільіна, 
«Падзеі».

АДКРЫЎСЯ 
БЕЛАРУСКІ 
ПІЎНЫ РЭСТАРАН

Амаль тры чвэрці - платнікі ЦІ ПРАКАЎТНЕ ЕЎРОПА ШЧЭ АДНУ 
«ЭЛЕГАНТНУЮ ПЕРАМОГУ»?

Стоячы перад аб’ектывамі 
на фоне палеткаў Талачынска-
га раёна, беларускі афіцыйны 
лідэр папярэдзіў еўрапейцаў: 
дарма яны наважыліся паста-
янна накідаць нейкія ўмовы 
«у разліку на тое — а вось Лу-
кашэнку няма куды падзецца, 
як некалі Расія думала…». 
Увогуле, «калі нехта на Захад-
зе мяркуе, што вось у нас з 
Расіяй сапсаваліся адносіны, і 
мы тут Лукашэнку падкруцім, і 
ён усіх злачынцаў з турмаў па-
выпускае, і ён заканадаўства 
заўтра зломіць, яны памыля-
юцца».

Мінскі палітолаг Андрэй 
Фёдараў схільны лічыць гэты 
каскад выказванняў так-
тычным ходам напярэдадні 
сустрэчы з Мядзведзевым. 
Паводле слоў Лукашэнкі, 
крамлёўскі калега запрасіў 
яго шчыра пагаварыць на на-
ступным тыдні ў Сочы. «Пе-
рад сустрэчамі з расійскім 
кіраўніцтвам заўсёды ідзе 
крытыка ў супрацьлеглы 
бок», — зазначае эксперт.

Такім чынам, адна з задач 
гэтага публічнага высту-
плення — тое, што экспер-
ты называюць пагладжван-
нем расійскага мядзведзя. 
Маўляў, пра сыход на Захад 
— хлусня, а з «Усходняга пар-
тнёрства» ЕС мы хочам узяць 
толькі чыста прагматычны 
ўлоў для эканомікі. 

Наогул жа пасланне адра-
савана адразу некалькім 
аўдыторыям, зазначае 
аналітык Валерый Карбалевіч. 
І Маскве, і электарату, і на-
менклатуры, і Еўрасаюзу. 
Сэнс жа ў тым, што рэжым 
не збіраецца мяняцца, пра-
вадыр па-ранейшаму моц-
ны і цвёрда трымае стырно 
ўлады, а наступныя выбары 
пройдуць паводле звыклага 
сцэнарыя.

Карацей, як у старым анек-
доце пра Рабіновіча: «Не да-
чакаецеся!».

Паводле прагнозу 
Карбалевіча, «з набліжэннем 

у Беларусі прэзідэнцкіх 
выбараў будзе ўзрастаць на-
пружанне паміж Мінскам і ЕС. 
І гэтыя выбары могуць стаць 
цяжкім выпрабаваннем для 
двухбаковых адносінаў». 

Інакш кажучы, апынецца 
пад ударам новы курс Брусе-
ля ў дачыненні да Беларусі. 
Ізаляцыю ж з яе знялі, так бы 
мовіць, авансам, у разліку на 
пакрокавыя рэформы, па-
ступовае змякчэнне рэжыму. 
І пытанне, што называецца, 
на кантролі. Так, увосень ЕС 
будзе вырашаць, што да-
лей рабіць з прыпыненымі 
санкцыямі, ці можна на-
зваць беларускіх начальнікаў 
стараннымі вучнямі ў школе 
дэмакратыі.

Калі ж высветліцца, што 
ў плане дэмакратызацыі 
Беларусі Брусель дзе сеў, там 
і злез, то «ў самой Еўропе мо-
гуць актывізавацца сілы, якія 
выступаюць за ранейшы фар-
мат дачыненняў з Мінскам», 
лічыць эксперт. Тым больш, 
дадамо, што беларуская 
апазіцыя ўвесь час сароміць 
еўрапейскіх дзеячаў за 
камерцыялізацыю падыходу 
да стасункаў з рэжымам.

Які ж прагноз? Эксперты 
сыходзяцца ў адным: Лука-
шэнка ні за якія пернікі не 
будзе перад выбарамі ла-
маць сістэму забеспячэння 
«элегантных перамог», якая 
спраўна служыць яму другое 
дзесяцігоддзе. Хаця, вядома, 
улады могуць касметычна 
паправіць Выбарчы кодэкс. 
Дый будуць імкнуцца паз-
бегнуць брутальнасці, па 
магчымасці не біць палкамі 
апанентаў на вуліцах.

Зрэшты, і на вуліцы 
выходзіць асабліва ўжо няма 
каму. Тытульная апазіцыя 
абяскроўлена перыядам 
рэпрэсій. Да пралетарскіх 
гронак гневу пакуль што да-
лёка, хаця крызіс не цётка, 
вядома. Менавіта фінансава-
эканамічны форс-мажор 
можа зблытаць карты дзей-

най уладзе.
Наогул эканоміка — галоўны 

вораг сістэмы Лукашэнкі. 
Для яе развіцця трэба так ці 
інакш адкручваць гайкі, а гэта 
расхіствае аўтакратыю. 

Калі ж крызіс не абваліць 
узровень жыцця «ніжэй за 
калена», то ў краіне леген-
дарна цярплівага электарату 
нязменны прэзідэнт цалкам 
можа забяспечыць сабе яшчэ 
адзін тэрмін кіравання пры 
дапамозе выпрабаванага 
інструментарыя.

Па сутнасці, у Талачынскім 
раёне ўжо агучана заяўка 
на ўдзел. «Мяне часта пачы-
наюць крытыкаваць, што, 
маўляў, Лукашэнка трымаец-
ца за ўладу. Але я надзелены 
адпаведным правам згодна 
з канстытуцыяй. Калі нехта 
на Захадзе разлічвае, што 
шляхам нейкіх махінацый 
гэтую ўладу можна забраць і 
перадаць апазіцыі — нічога 
з гэтага не атрымаецца», — 
такім чынам дзейны кіраўнік 
акрэсліў свае прэтэнзіі на но-
вую кадэнцыю.

Фактычна Захаду прапану-
ецца ўгода: маўляў, мы тут 
будзем мякка трымаць на 
дыстанцыі Расію, а вы не лезь-
це ў нашы выбарчыя справы.

На думку экспертаў, разлік 
— на тое, што станавіцца 
ў позу Еўропа не будзе. Ну 
рабілі раней рэзкія заявы 
пасля выбараў, і што карысці? 
Беларускае кіраўніцтва спад-
зяецца, што рацыянальны 
Брусель не будзе камечыць 
ужо раскручаны праект мяк-
кага прагматычнага дыялогу 
з Беларуссю. Праект, у якім 
ключавую ролю адыгрывае 
геапалітыка.

Ці спраўджваецца гэты 
разлік, мы найхутчэй што 
пабачым ужо ўвосень, калі 
Брусель будзе прымаць залік 
у беларускага начальства ды 
вырашаць лёс замарожаных 
візавых санкцый.

Аляксандр Класкоўскі, 
БелаПАН.

Старшыня Дзяржаўнай камісіі па 
кантролі за правядзеньнем уступнай 
кампаніі Анатоль Рубінаў паведаміў, што ў 
ягоным органе было задзейнічана больш 
за 2900 чалавек, у тым ліку 214 работнікаў 
Дзяржкантролю:

“Мы лічым, што ў цэлым уступ-
ная кампанія прайшла арганізавана, зь 
мінімальнай колькасьцю хібаў”.

Міністар адукацыі Аляксандар Радзькоў 
прывёў такія лічбы:

“Мы сёлета на 5,8 тысяч прынялі больш у 
ВНУ, на 6 тысяч больш - у сярэднія спэцыяль-
ныя ўстановы, і на 12 тысяч больш - у ПТВ. 
У ПТВ мы ўжо набралі пасьля базавай шко-
лы і нават працягнулі да 15 верасьня набор 
пасьля сярэдняй школы”.

Чыноўнікі ад адукацыі лічаць, што цяпе-
рашняя сыстэма з выкарыстаньнем вынікаў 
цэнтралізаванага тэставаньня і сярэдняга 
балу атэстату цалкам апраўдала сябе. Мя-
няць яе не плянуецца. Аляксандар Радзькоў 
працягвае:

“Думаю, у наступным годзе мы пакінем 
тыя ж правілы, якія ёсьць. Мы прасілі аб гэ-
тым прэзыдэнта, і ён падтрымаў. Трэба, каб 
нейкія рэчы былі ўстойлівымі”.

Такім чынам, магчымасьці здаваць 
хаця б чатыры тэсты, а ня тры, як зараз, у 
выпускнікоў наступнага году ня будзе. А 
менавіта гэтыя абмежаваньні і ствараюць 
масу праблем і для саміх выпускнікоў, і для 
прыёмных камісій. Бо менавіта ў апошні 
дзень значная колькасьць абітурыентаў 
канчаткова вызначаецца з выбарам ВНУ. 
Гэта адзначыў і прафэсар Анатоль Рубінаў: 

“У апошні дзень, да прыкладу, у 
Эканамічны ўнівэрсытэт падалі даку-
мэнты 680 чалавек, зь іх 344 - пасьля 18 
гадзіны. Атрымліваецца, што выбар ВНУ, 
спэцыяльнасьці грунтуецца часьцяком 

на прахадным бале, а не на схільнасьцях 
і здольнасьцях абітурыента. Жаданьне 
паступіць любым коштам стварала стрэса-
выя сытуацыі, нэрвознасьць, нездаровы 
ажыятаж”. 

У параўнаньні зь мінулым годам пра-
хадныя балы ў сярэднім павялічыліся 
прыкладна на 10 пунктаў. Гэта пры тым, 
што 100-бальны вынік паказалі толькі 206 
абітурыентаў з усёй краіны. А больш за пало-
ву не дасягнулі ня толькі 50-бальнага выніку, 
а нават і 20 балаў, кажа Анатоль Рубінаў:

“Традыцыйна нізкія вынікі паказалі 
абітурыенты на іспытах па фізыцы - 50% 
набралі 20 і менш балаў; і па матэматыцы 
таксама больш за палову набрала менш за 
20 балаў”. 

Пры гэтым конкурс на некаторыя прэ-
стыжныя спэцыяльнасьці дасягаў 15 чалавек 
на месца, а прахадны бал даходзіў да 350. 
І хоць міністар адукацыі спадар Радзькоў 
падкрэсьлівае, што школьных ведаў хапае 
для пасьпяховай здачы тэстаў, але неабход-
насьць рэпэтытарства не адмаўляе: 

“Ці можна паступіць без рэпэтытара? Бяс-
спрэчна, можна. Але ты проста выбірай сабе 
спэцыяльнасьць па сілах, па падрыхтоўцы. 
Натуральна, на міжнародныя адносіны, на 
падрыхтоўку спэцыялістаў ІТ-тэхналёгіяў - 
там конкурсы надзвычай высокія. Там, дзе 
конкурс 15 чалавек на месца, там трэба 
шліфаваць веды. Хочаш - сам шліфуй, хочаш 
- з рэпэтытарам, калі ў цябе ёсьць сродкі. 
Гэта не забаронена”.

Агучаныя лічбы - 25 тысяч бюджэтнікаў з 
агульнай колькасьці першакурсьнікаў, якая 
сёньня дасягнула 90 тысяч - сьведчаць пра 
ўстойлівую тэндэнцыю да павелічэньня долі 
платнай адукацыі.

Іна Студзінская.

Падручнікаў зноў на ўсіх 
ня хопіць

Да новага навучальнага 
году ў школы паступіць 109 
найменьняў новай вучэбнай 
літаратуры. На выданьне но-
вых падручнікаў — а яны бу-
дуць выдадзеныя накладам 
больш за 4,5 мільёна асобнікаў 
— выдаткавана 20,2 мільярда 
рублёў. Але ў вучняў старэй-
шых клясаў зноў будуць пра-
блемы — падручнікаў па не-
каторых прадметах на ўсіх ня 
хопіць. Намесьніца міністра 
адукацыі Тацяна Кавалёва рас-
павяла:

«У гэтым годзе толькі па 12 
прадметах на ўвесь блёк вучэб-
ных прадметаў з 1 па 11 клясы 
застанецца сытуацыя, калі бу-
дуць дадзеныя матэрыялы на 
электронных носьбітах».

Сапраўды, падручнікі, роз-
ныя даведачныя матэрыялы 
ёсьць на сайце Нацыянальнага 
інстытуту адукацыі. Наколькі 
зручна для школьнікаў і 
настаўнікаў карыстацца 
матэрыяламі на электронных 
носьбітах? Тацяна Кавалёва 
перакананая:

«Мы правялі вельмі дэта-
лёвую працу па вывучэньні 
стаўленьня да гэтага саміх дзя-
цей. І высьветлілася, што гэта ні 
ў кога не выклікае цяжкасьцяў 
і незадаволенасьці, якую вы-
казваюць журналісты. Дзеці 
з задавальненьнем карыста-
юцца кампутарам, актыўна, 
умела, і таму няма ніякіх пра-
блем». 

А вось настаўніца белару-
скай мовы і літаратуры з По-

лацку Валерыя Сом кажа, што 
тэарэтычна спампаваць мож-
на, а на практыцы мала хто са 
школьнікаў гэта будзе рабіць:

«Ня ведаю, дзе-небудзь 
у вельмі-вельмі строгіх 
гімназіях, можа, хто-небудзь 
і спампуе. Але, па вялікім ра-
хунку, пэўная колькасьць 
падручнікаў на клясу ёсьць, і 
большасьць дзяцей будзе гэ-
тыя падручнікі адзін аднаму 
перадаваць. А ў электронны 
варыянт яны не палезуць. Па-
першае, не ўва ўсіх нармальны, 
хуткасны інтэрнэт. А падручнік 
— гэта даволі вялікі аб’ём, яго 
трэба спампоўваць цалкам, 
а ўзяць нейкі пэўны кавалак 
не атрымаецца. У каго ёсьць 
друкарка, у каго няма — гэта 
ў гарадах. А ў вясковых дзяцей 
наагул кампутараў няма». 

Школьнікі таксама не ў 
захапленьні ад таго, што 
падручнікаў на ўсіх ня хопіць 
і давядзецца шукаць матэрыя-
лы ў інтэрнэце. Гімназіст Антон 
кажа:

«Насамрэч гэта, можа, было 
б і цікава. Але на практыцы 
гэта не заўсёды атрымаецца, 
у некаторых вучняў няма кам-
путара ў хаце. Па падручніках 
хатнія заданьні рабіць зруч-
ней». 

За падручнікі бацькам да-
вядзецца плаціць, распавяла 
намесьніца міністра Тацяна 
Кавалёва:

«Умовы аплаты застаюцца 
ранейшымі — гэта 50%. На-
туральна, за падручнікі, якія 

не трапляюць у асабістае ка-
рыстаньне, плаціць ня трэба. 
Кошт складае ад 10 да 24 ты-
сяч, у залежнасьці ад пакета». 

Беларуская школа цалкам 
перайшла на нацыяналь-
ныя беларускія падручнікі. 
Расейскімі падручнікамі ка-
рыстацца можна настаўнікам, 
а ня вучням, кажа начальнік 
Упраўленьня сярэдняй 
адукацыі Юры Гладкоў:

«У Рэспубліцы Беларусь 
створана на ўзроўні агуль-
най сярэдняй адукацыі сы-
стэма нацыянальнага ву-
чэбнага кнігавыданьня. Пры 
падрыхтоўцы да ўрокаў 
настаўнік можа карыстацца 
любой літаратурай, у тым ліку 
і расейскімі падручнікамі, калі 
яны адпавядаюць вучэбным 
праграмам. Настаўнік, але ня 
вучні». 

Адмыслоўцы Лінгвістычнага 
ўнівэрсытэту зараз 
распрацоўваюць новыя 
падручнікі па замежных мо-
вах, кажа Тацяна Кавалёва: 

«Канцэпцыя новых нацыя-
нальных падручнікаў — гэта, 
перш за ўсё, гутарковая мова. 
Чаму ўзьнікла ідэя экзамэну — 
каб матываваць маладых люд-
зей на засваеньне ня толькі 
граматычнай структуры. Экза-
мэн таксама мае непасрэдна 
факт маўленьня». 

Такім чынам, празь некалькі 
гадоў у беларускай школе 
ўвядуць экзамэн па замежнай 
мове.

Захаду не варта мець асаблівых ілюзій наконт дэмакратызацыі 
Беларусі. Такі месідж Бруселю і Вашынгтону даслаў 20 жніўня Аляксандр 
Лукашэнка. Эксперты прагназуюць, што прэзідэнцкія выбары, якія ад-
будуцца пры канцы 2010 або на пачатку 2011 года, будуць сур’ёзным вы-
прабаваннем у адносінах Мінска з Захадам.

Студэнтамі ВНУ ўсіх формаў уласнасьці сёлета сталі 90 тысяч 
чалавек. На платныя ўмовы навучаньня ў дзяржаўныя ВНУ прыня-
та 46,5 тысячы, што на 10% больш, чым летась. За кошт бюджэ-
ту на дзённых аддзяленьнях будзе вучыцца каля 25 тысяч чалавек 
- прыблізна кожны чацьвёрты.

Аднаўленне Незалежнасці
25 ЖНІЎНЯ - ДЗЕНЬ НЕЗАЛЕЖНАСЬЦІ 

БЕЛАРУСІ. 25 Сакавіка 1918 па ініцыятыве 
лідэраў Беларускай сацыял-дэмакратычнай 
Грамады была абвешчана Незалежнасць Бе-
ларускай Народнай Рэспублікі на этнічных 
беларускіх землях.

Пасля 25 Сакавіка бальшавікі больш не маглі 
ігнараваць беларускае пытанне і вымушаны 
былі абвясціць БССР. Сталініска-таталітарная 
дзяржава  ліквідавала дзяржаўнасць  
беларусаў у 30-е гады XX стагоддзя праз 
знішчынне эліты беларускага народу. Каля 29 
кастрычніка 1937 году было растраляна больш 
ста навукоўцаў, пісьменнікаў, настаўнікаў, якія 
былі патрыётамі Беларусі. Адначасова з гэтым 
Сталін ліквідаваў класічны беларускі правапіс, 
пачаўшы каланіяльную палітыку русіфікацыі: 
закрываючы беларускія школы, вынішчаючы 
нацыянальныя кадры, зрусіфікаваўшы гра-
мадскае жыццё.

Толькі ў часы перабудовы парасткі нацыя-
нальнай свядомасці абудзіліся і прывялі да 
стварэння нацыянальнага руху – Беларуска-
га Народнага Фронту. На першых адносна 
свабодных выбарах 1990 года пры шаленым 
супрацьдзеянні камуністаў народ падтрымаў 
кандыдатаў ад БНФ  у буйных гарадах і ў 
Вярхоўным Савеце БССР была створана фрак-
цыя БНФ пад кіраўніцтвам Зянона Пазьняка – 
лідэра БНФ.

Маючы меншасць у пракамуністычным 
Савеце сябры БНФ здолелі  прымусіць боль-
шасць прыняць Дэкларацыю аб суверэнітэце 
БССР у 1990 г.. Рэакцыйныя сілы КПСС 19 
жніўня 1991 года спрабавалі арганізаваць 
путч супраць народам абранай улады ў Расіі, 
але былі пераможаны народным супрацівам. 
Фракцыя БНФ  пасля жнівеньскага путча раз-
ам з грамадзянамі на плошчы перад будынкам 
Вярхоўнага Савета прымусіла пайсці ў адстаўку 
пракамуністычнага  старшыню ВС Дземянцея і 
25 жніўня надала Дэкларацыі аб суверэнітэце 
значэнне Канстытуцыйнага Акта.

25 жніўня 1991 года ў залу Вярхоўнага Са-
вету быў унесены нацыянальны бел-чырвона-
белы гістарычны сцяг. Сярод дэпутатаў, якія 
яго суправаджалі быў заўважаны А. Лукашэн-
ка. У верасні 1991 года бел-чырвона-беламу 
сцягу быў нададзены статус дзяржаўнага сця-
га, дзяржаўным гербам стала “Пагоня”, а краіна 
стала называцца – Рэспубліка Беларусь.

25 жніўня 1991 года – адраджэнне 
незалежнасці Беларусі. Гэта падцвердзілі 
ўсе 18 гадоў, што мінулі з таго часу. І як бы 
не спрабаваў бы рэжым знішчыць памяць аб 
гісторыі Беларусі, перапісваючы падручнікі 
пад першага прэзідэнта, але СВЯТА 25 ЖНІЎНЯ 
застанецца ў памяці ўсіх жывых БЕЛАРУСАЎ.

ЖЫВЕ  БЕЛАРУСЬ!
Л. Гаравы.

У новым навучальным годзе зноў будзе дэфіцыт некаторых школьных 
падручнікаў. Чыноўнікі Міністэрства адукацыі тлумачаць гэта тым, што ў 
гэтым навучальным годзе завяршаецца канчатковы пераход да 11-гадовай 
адукацыі, і няма сэнсу на адзін год распрацоўваць новыя падручнікі. 

СЬВIТАНАК

Урад і Нацбанк раскрылі карты
«Урад выканаў струк-

турны кантрольны паказ-
чык на канец сакавіка 2009 
году па лібэралізацыі цэнаў, 
павысіў цэны на жыльлёва-
камунальныя паслугі, 
зьнізіў заработную пла-
ту ў дзяржаўным сэктары, 
адмовіўся ад практыкі разь-
мяшчэньня дэпазытаў цэн-
тральных і мясцовых органаў 
кіраваньня ў камэрцыйных 
банках, скасаваў абмежа-
вальны верхні паказьнік пра-
цэнтнай стаўкі для крэдытаў 
у беларускіх рублях, якія 
выдаюцца карпаратыўнаму 
сэктару», — напісана ў 
лісьце кіраўніка ўраду Сяр-
гея Сідорскага і старшыні 
праўленьня Нацбанку Пятра 
Пракаповіча.

Ліст, датаваны 19 чэрвеня, 
апублікаваны на афіцыйным 
сайце МВФ. У ім, сярод 
іншага, беларускі бок просіць 
павялічыць аб’ём крэдыту 
stand-by яшчэ прыкладна на 
мільярд даляраў.

Цытаты зь ліста
«Рост беларускай 

эканомікі ў першым квар-
тале бягучага году істотна 
запаволіўся».

«Чакаецца зьніжэньне 
ВУП у 2009 годзе прыкладна 

на 3%».
«Спажывецкія кошты 

вырасьлі ў студзені пасьля 
аднаразовай дэвальвацыі. 
У адпаведнасьці з жор-
сткай падаткова-бюджэтнай 
і грашова-крэдытнай 
палітыкай, якую мы 
праводзім, за пэрыяд, які 
мінуўся з таго часу, месячны 
ўзровень інфляцыі зьнізіўся, 
прычым цяпер чакаецца, што 
ў 2009 годзе інфляцыя на ка-
нец пэрыяду складзе каля 11 
працэнтаў».

«Мы практычна спынілі 
аказаньне падтрымкі 
ліквіднасьці банкаў, не забясь-
печанай закладам. Мы прыз-
наем, што такая падтрымка 
павінна заставацца сапраўды 
выключнай, і ў цэлым будзем 
старацца не карыстацца дад-
зеным інструмэнтам».

«Прынята рашэньне не 
праводзіць павышэньня зар-
платы ў дзяржаўным сэктары 
да верасьня 2009 году».

ПЛЯНЫ УРАДУ
Урад мае скасаваць два 

мэтавыя падаткі і мясцовы 
падатак з продажу тавараў 
ураздроб.

Урад таксама абяцае 
зьнізіць стаўку падатку на 
прыбытак з 24% да 20%. «Каб 

кампэнсаваць страту даходаў 
у выніку такіх захадаў, мы так-
сама падвысім стаўку ПДВ з 
18 да 22%».

У лісьце гаворыцца, што 
да канца сьнежня 2009 году 
будзе распрацаваны плян 
дзеяньняў па продажы за-
межным інвэстарам усіх 
нефінансавых кампаніяў Нац-
банку.

Урад шукае стратэгічных 
інвэстараў, якія набудуць 
кантрольныя пакеты акцыяў 
ААТ «Белпрамбудбанк» і ААТ 
«Белінвэстбанк», а таксама 
пакеты акцыяў АСБ «Беларус-
банк» і ААТ «Белаграпрам-
банк».

Урад таксама плянуе да 30 
верасьня ўнесьці на разгляд у 
парлямэнт законапраект «Аб 
прыватызацыі».

Беларусь і МВФ
У студзені 2009 году МВФ 

ухваліў выдзяленьне Беларусі 
стабілізацыйнага крэдыту ў 
памеры 2,46 мільярда даляраў 
пад рэалізацыю праграмы 
рэформаў, якая разьлічана на 
15 месяцаў.

Першы транш крэды-
ту — 788 мільёнаў даляраў 
— паступіў у Беларусь у 
студзені.

Беларусь уваходзіць у 
МВФ з 1992 году. За гэты час 
яна атрымала два траншы крэ-
дыту па праграме сыстэмных 
рэформаў: у жніўні 1993 году 
(98 млн. даляраў) і ў лютым 
1995 году (101,7 млн. даляраў), 
а таксама адзін транш крэды-
ту stand-by у верасьні 1995 
году (101,7 млн. даляраў). 
Пазьней фонд спыніў выдзя-
леньне Беларусі крэдытаў з 
прычыны неадпаведнасьці 
эканамічнай палітыкі ўраду 
рэкамэндацыям МВФ. 

Газета.Ru», каментуючы каскад ка-
тастроф, робіць лапідарную выснову: 
«Усё запушчана». У артыкуле наўпрост 
гаворыцца: Расія імкліва занепадае, 
развальваецца што да тэхналогій ды 
інфраструктуры.

Шалёныя нафтадолары мінулых гадоў 
пайшлі не на мадэрнізацыю, а на пускан-
не пылу ў вочы ды абагачэнне вузкага 
кола асоб.

Не лепш і ў плане геапалітычным. Так-
сама ўсё запушчана. Даводзіцца плаціць і 
па старых імперскіх рахунках, і па новых. 
Масква мітусіцца, спрабуючы ўтрымаць 
уплыў на сваіх ускраінах ды абсягу 
«постсаўка». 

Крэмль небяспечна эксперыментуе 
з каўказскай парахавой бочкай, зноў 
уваходзіць у бессэнсоўны клінч з Украінай 
(маецца на ўвазе дзіўная эпістала Мяд-
зведзева Юшчанку), нарэшце — апынуўся 
на нажах з Беларуссю, што раней лічылася 
адданай саюзніцай. Малочная вайна 
нібыта скончылася, але прывід новых 
канфліктаў блукае паміж Оршай і Смален-
скам.

Расійская эліта стала закладніцай 
імперскай мадэлі. Думкі ды памкненні 
скіраваны вонкі, за межы краіны, стратэгі 
клапоцяцца аб сферах геапалітычных 
інтарэсаў, Крэмль спрабуе так ці інакш 
«пашыхтаваць» суседзяў. У той жа час 
уласны народ — таленавіты і шчыры — у 
масе сваёй бедны, неўладкаваны, паста-
янна адпраўляе дзяцей на чарговую вай-
ну ды топіць няўцешнасць у шклянцы.

І цяпер змадэлюйце будучыню 
Беларусі ў выпадку лагічнага завяр-
шэння гэтак званага саюзнага праекта. 
Асобна ацаніце «дальнабачнасць» тых 
апазіцыйных палітыкаў, якія жадаюць па-
казаць сябе перад Крамлём, абяцаючы 
быць лепшымі інтэгратарамі, чым «рэне-
гат» Лукашэнка. 

Апошні, мне падаецца, шчыры, калі 
гаворыць, што беларусы і расійцы — 
адзін народ. Ён сапраўды так думае. 
Паміж афіцыйным лідэрам Беларусі і 
апазіцыйнымі нацыяналістамі — светапо-
глядная ды культурная бездань. Але фена-
менальным інстынктам улады Лукашэнка 
адчуў смяротную небяспеку ранейшага 
фармату знешняй палітыкі. Гэта — калі яе, 
па вялікім рахунку, не было: была толькі 
жорсткая прывязка да Масквы.

Вядома, эканамічная, энергетычная 
залежнасць так ці іначай не знікне за два 
дні. І за дзесяць гадоў — таксама. Але гэта 
не аргумент, каб рэанімаваць «братэрскую 
інтэграцыю» ды яшчэ абяцаць пайсці ў ёй 
далей за Лукашэнку. Так, калі пастарацца, 
Расія можа даць трохі таннейшы газ, але 
ненадоўга і за палітычныя саступкі.

Тое ж тычыцца і крэдытаў. Беларускі 
кіраўнік вынес смецце з хаты, расказаўшы, 
як за 500 мільёнаў долараў патрабавалі 
прызнаць Абхазію з Паўднёвай Асеціяй. 
А што запатрабуюць за мільярд? За пяць 
мільярдаў? Між тым грошай трэба шмат, 
лапіць дзіркі ў фінансах хутка не будзе 
чым.

Тутэйшае начальства дапяла: што да 
мадэрнізацыі, то на Расію спадзявацца 
няма чаго. Вуснамі Лукашэнкі абвеш-
чаны курс на ўкараненне еўрапейскіх 
тэхналогій, прыцягненне заходніх 
інвестыцый.

Але заганнасць парадыгмы ў тым, што 
мадэрнізацыя ўяўляецца аўтарытарнай. 
Каб у вытворчасці ўсе шасцярэнькі 
круціліся па-еўрапейску — дакладна і без 
скрыпу, а вось у палітыцы — каб застава-
лася анахранічная машына адзінаўладдзя 
і задушэння любой альтэрнатывы. Маўляў, 
нашаму народу заходнія дэмакратычныя 
прыбамбасы толькі шкодзяць.

Аказваецца, свінакомплекс паводле 
дацкіх або галандскіх стандартаў — са-

мае тое, а вось выбары або доступ да 
інфармацыі паводле тых жа стандартаў 
нашай грамадзе не пасуюць. Добра ж ула-
да думае пра свой народ, калі лічыць, што 
толькі свінні ў роднай айчыне дараслі да 
еўрастандартаў!

Па сутнасці, беларускія дзяржаўныя 
ідэолагі ў трохі іншай абгортцы пад-
носяць тую ж канцэпцыю «суверэннай 
дэмакратыі», якую вынайшла расійскае 
кіраўніцтва. І тут, і там апраўдваюць нейкі 
трохі асучаснены варыянт самадзяржаўя. 
У гэтым сэнсе рэжымы ў Расіі і Беларусі — 
сапраўды браты.

Так, у нас лепей што да побытавых 
умоў, няма такіх кантрастаў і, мабыць, та-
кой карупцыі, як у Расіі. Але калі казаць 
пра мысленне кіроўнай эліты — так-
сама «ўсё запушчана». І таму сённяшні 
еўрапейскі трэнд нашай краіны — сла-
бы, палавіністы, без гарантый поспеху. 
Беларусь па-ранейшаму занадта моцна 
прывязана да краіны перманентных ката-
строф — Расіі.

Гаворка не пра тое, каб быць з ёю на 
нажах. Усе войны апошняга часу між Ма-
сквой і Мінскам — гэта акурат канвульсіі 
«братэрскай інтэграцыі». Патрэбны праг-
матычныя і празрыстыя адносіны (экс-
перты апошнім часам сталі ўжываць 
тэрмін «фінляндызацыя»). Але палітыкі 
дзвюх краін чапляюцца за міфы. Кшталту 
братэрства па зброі, якога дэ-факта даўно 
няма, але якое будуць піярыць манеўрамі 
«Захад-2009».

І таму наперадзе — яшчэ доўгі, 
пакутлівы перыяд высвятлення 
дачыненняў між дзвюма краінамі, у якіх 
агульная гісторыя хваробы. Усё занадта 
запушчана. 

Аляксандр Класкоўскі, 
БелаПАН.

ПОБАЧ З КРАІНАЙ КАТАСТРОФ В полях Дорофеева 
зарабатывает 
миллионы

У жніўні ў Расіі зноў усё пасыпалася. У ранейшыя гады былі путч, дэфолт, пагібель «Курска»… Цяпер — ка-
тастрофа «Расійскіх віцязяў» (знішчальнікі Су-27 чамусьці практыкаваліся над жылым раёнам), тэракт з 
мноствам ахвяр у Назрані, страшны выбух на Саяна-Шушанскай ГЭС. Фармальна, заўважце, усё гэта — на 
тэрыторыі саюзнай дзяржавы Беларусі і Расіі. На «бесплатные» концерты Ирины Дорофеевой колхо-

зы выделяют специальную технику и выплачивают певице 
гонорары. 

Гастрольный график «лица Беларуси» Ирины Дорофее-
вой по Витебской области впечатлил: за неполные три не-
дели 50 (!) концертов в полях, на зернотоках и даже в по-
гранотрядах, пишет «Комсомольская правда в Беларуси».

Недавно концерт Дорофеевой прошел в районном 
центре Верхнедвинск. Местные жители до сих пор делятся 
своими впечатлениями.

- Добры канцэрт! Гавораць, што хораша спявала, - ожи-
вились бабушки, торгующие на местном мини-рынке бе-
лым наливом и укропом. - А чаго ж не спяваць? Ёй жа во-
семь мільёнаў заплацілі, дык можна і паспяваць…

В час дня в хозяйстве «Леонишино», которое находит-
ся неподалеку от Верхнедвинска, - концерт Ирины Доро-
феевой. Часть сельчан уселась перед прицепом прямо на 
колючие остатки овса. Возле прицепа - специально приве-
зенная машина-генератор и огромный автобус с большой 
надписью «Министерство обороны» - по совместительству 
гримерка «лица Беларуси».

Из-за неполадок со звуком первой песней стала 
«Купалінка», которую Дорофеева исполнила а капелла. Под 
следующие песни певица умудрилась даже станцевать на 
небольшом пространстве сцены-прицепа. Затем народ 
развлекали песнями бэк-вокалистки Дорофеевой.

В это время возле полевой кухни, которая находилась 
поодаль от сцены, спешились три комбайнера - именно 
столько единиц техники находились в огромном поле. Ра-
ботники взяли в руки тарелки с кашей и, не глядя на сцену, 
стали аппетитно жевать.

- Вкусно вам под песни «Лица Беларуси» обедается? 
- Не знаю… - усмехнулся один.
- Конечно! - хмыкнул другой.
- Если бы еще и что-нибудь под обед было - другое дело. 

А так, на сухую, песни как-то несерьезно… - зачерпывая 
ложкой кашу, улыбнулся загорелый механизатор.

Стало понятно, что местным работягам не до концерта. 
Поели - и по комбайнам...

- И зачем было везти сюда народ, не проще ли было ор-
ганизовать выступление в местном ДК. 

- Конечно, нам это было бы в 10 раз проще. А в поле при-
шлось еще и генератор везти. А это риск, не дай бог, что… 
- вздохнул заместитель председателя Верхнедвинского 
райисполкома Владимир Яковлев. - Но это было пожела-
ние администрации: организовать концерт Ирины Арка-
дьевны именно в поле. Наверное, установка у них такая… 
От нас это не зависит. Мы к их графику никакого отношения 
не имеем. Нам прислали - и все. В сельской местности нас 
кормят. Какие-то наши давние друзья и спонсоры помога-
ют с проживанием. В некоторых городах продают билеты 
на уровне районных исполкомов, чтобы концерт мог уви-
деть целый город.

Конечно, поддержка есть, спасибо Витебскому област-
ному исполкому. Административный ресурс должен при-
сутствовать, когда идет такая акция.

Cегодня на бесплатный концерт Ирины Дорофеевой 
пришло меньше сотни человек. Причем их еще и на бес-
платном автобусе до поля прокатили… 

- Просто они так придумали - людям пришлось идти 
полтора километра. Если бы они сделали все это в дерев-
не… Вы просто попали на такой район, все очень тяже-
ло, - объяснила Дорофеева.  Говорить проще всего. А вы 
возьмите и станьте «Лицом Беларуси», чтобы поняли, что 
за труд нужно пройти до того, чтобы тебе такая почетная 
обязанность выпала, из-за которой тебе приходится пахать 
раз в пять больше чем всем остальным, - заявил Юрий Са-
вош, продюсер Доровеевой. - Она же не сама себя назначи-
ла: «Можно я буду «Лицом Беларуси»?» Для этого надо было 
тысячи концертов отработать, в том числе и на полях.

- А еще хорошо, что есть административный ресурс, 
- сказала Дорофеева. - Как в любом деле. Когда есть на-
циональная идея и когда есть какие-то песни, которые 
вдохновляют народ на единство, на патриотизм и на такую 
достойную жизнь, то это и поддерживается.

После концерта Ирины Дорофеевой в Леонишино на-
чались дожди.

- Но уборка движется. Впечатления о концерте хоро-
шие, всем понравилось, - рассказал заместитель директо-
ра КУП СХП «Леонишино» Верхнедвинского района Миха-
ил Бароха. - Если бы концерт был в нашем Доме культуры, 
то народу было бы больше. Там 136 мест.

- А во что хозяйству обошелся концерт Ирины Доро-
феевой? 

- Они нам предъявили счет на два миллиона, мы под-
писали договор.

- Для хозяйства это очень затратно? 
- Сейчас же сложная обстановка, кризис, туго с деньга-

ми. Но что делать? Раз надо - значит надо…
Об остальной части гонорара рассказала руководитель 

отдела культуры Верхнедвинского райисполкома Надежда 
Москвичева. 

- Заплатили все организации Верхнедвинска: каждый 
профсоюз внес свою лепту. Это же поощрение трудовых 
коллективов через профсоюзы: приехала такая известная, 
заслуженная артистка. И мы коллегиально решили: прове-
сти концерт в городском парке, чтобы было более массово 
и публично. А сумму гонорара разделить между хозяй-
ством и профсоюзами. Получился настоящий праздник.

Сталі вядомыя абавязаньні, якія ўзяла на сябе 
Беларусь перад МВФ, каб атрымаць крэдыт stand-
by памерам 3,52 мільярда даляраў ЗША.


